
GOUVÈNÈ CUOMO SIYEN LWA POU DIMINYE SOU VYOLANS DOMESTIK, ENTIMIDASYON AK VIS PIBLIK 

 

Gouvènè Andrew M. Cuomo jodia te siyen yon seri pwojè lwa kap ranfòse lwa ki egziste deja ak ajoute 

mezi pou pwoteje Nouyòkè yo kont vyolans domestik, entimidasyon ak vis piblik.  

 

“Pwoteje Nouyòkè yo kont vyolans domestik – keseswa li se asèlman, entimidasyon, oswa ekspozisyon 

endesan – li se yon priyorite pou administrasyon nou an, e ranfòse lwa eta sa yo pral ede kenbe sitwayen 

nou yo ansekirite,” Gouvènè Cuomo te deklare. “Mwen fyè dèske mwen te siyen pwojè lwa sa yo an lwa 

jodia, e mwen remèsye pwomotè lejislativ yo pou travay san relach yo nan chak nan kesyon sa yo .” 

 

Asèlman Grav 

 

Asèlman grav se yon krim grav ki gen enpak sou moun ki nan kominote yo nan eta, ak yon swadizan 

vyolasyon nan lwa sa a se yon zouti enpòtan pou viktim vyolans domestik kap pouswiv yon òdonans 

pwoteksyon ki delivre pa tribinal la.  

 

Nan resan ka moun kont. Golb, toutfwa, Tribinal Apèl Eta New York te envalide yon pati nan lwa eta kont 

arasman grav. Pwogram lwa ki te siyen jodia pa Gouvènè a adrese kesyon konstitisyonèl ki te soulve pa 

tribinal la nan ka sa, Kidonk reprann lwa sa a. Lwa a ap anvigè imedyatman.  

 

Senatè Mike Nozzolio te di konsa, “Nou se yon Eta ak yon Peyi lwa epi nou dwe fè li klè pou moun kap 

menase ak entimide lòt moun yo pral peye pou zak yo. Mezi sa konble yon mank grav nan lwa penal la 

epi pral pote yon zouti enpòtan nan pouswit jidisyè pou vyolans nan kay. M ap remèsye Gouvènè 

Cuomo pou lidèchip li nan kesyon sa pou piblikasyon lwa kap pwoteje sekirite sitwayen nou yo.” 

 

Manm asanble Helene Weinstein, Prezidan Asanble Komite Jidisyè a, te deklare, “Asèlman se yon krim ki 

pa ta dwe janm rete san pinisyon, e lwa a ke Gouvènè Cuomo ap siyen jodia se yon etap pwogrè enpòtan 

nan atenn objektif sa. Reprann lwa eta pou Asèlman grav nan dezyèm degre se yon fason enpòtan pou 

asire ke moun kap arase lòt moun yo pral fè fas a tout severite lwa a, e mwen fyè dèske mwen te jwen yon 

wòl nan fè lwa sa tounen yon reyalite. Mwen espere ke sa pral mennen non sèlman a plis pinisyon efikas 

pou moun yo ki komèt asèlman, men egalman pou pi gwo pwoteksyon pou viktim yo.” 

Aparèy GPS & Entimidasyon 

 

Pwochen lwa ki te siyen pa Gouvènè a adrese preyokipasyon sekirite piblik enpòtan konsènan itilizasyon 

aparèy GPS ak entimidasyon, sa ki se egalman kesyon enpòtan nan domèn vyolans domestik. Lwa sa 

etann krim entimidasyon pou enkli itilizasyon ki pa otorize de yon GPS oswa lòt aparèy elektwonik pou 

swiv yon lòt moun. Yo egalman konnen Lejislasyon an tankou “Lwa Jackie,” nan memwa Jackie 

Wisniewski nan lwès Seneca, ki te mouri apre ansyen menaj li te fin entimide l nan itilize yon aparèy 

kontwòl GPS sou machin li.  

 

Senatè Tim Kennedy te deklare, “Lanmò trajik Jackie Wisniewski te koze pwofon tristès ak soufrans pou 

fanmi l, avèk kouraj yo te avanse nan batay pou nouvo lwa pou anpeche vyolans domestik. Eta nou an 

dwe fanmi Wisniewski yon dèt rekonesans. Se avèk yon kè lou ke nou make siyati pwojè lwa enpòtan sa 

a, kòm nap reflete sou trajedi yo ki te pouse l. Nan yon kantite ka, moun kap entimide yo ap itilize 

teknoloji GPS pou swiv viktim yo, enstale lapè epi detwi lavi yo. Li te rive Jackie e pou anpil lòt moun, 

men pat gen anyen nan lwa eta pou prevni l jiska jodia. Avèk siyati Gouvènè a, Eta New York finalman 

fèmen yon brèch danjere nan lwa e kounye a li kapab diminye sou moun kap itilize GPS pou fè 

entimidasyon. Mèsi Gouvènè Cuomo poutèt ou te siyen lwa sa a epi toujou kanpe pou pwoteje Nouyòkè 

ki nan bezwen yo. Si lwa sa ede sove yon viktim tankou Jackie, ak epaye yon fanmi, tankou Wisniewsk, 

soufrans inimajinab yo te andire, eritaj Jackie pral kontinye viv.” 

 

Manm asanble Crystal Peoples-Stokes te deklare, “Pèt yon pwòch se yon pwosesis long pou yon fanmi 

andire. Jackie Wisniewski te yon pitit fi, manman, ak yon tant yo te renmen. Trajedi li a idantifye bezwen 

pou pote plis atansyon a vyolans domestik. Moun ki touye Jackie a te anmezi pou enstale yon aparèy 

GPS pou siveye nan machin li, sa ta dwe ilegal; mwen aplodi Gouvènè Cuomo paske li te siyen sa an lwa 

pou anepche sitiyasyon sa rive ankò. Mwen egalman aplodi epi remèsye fanmi Wisniewski pou sipò fèm 

yo ak defans nan bi pou onore memwa Jackie nan enplemante lwa sa pou veye sou vyolans domestik 

nan lavni.” 

 

Vis Piblik 

 

Gouvènè a te egalman siyen jodia yon pwojè lwa ki etabli Vis Piblk [Public Lewdness] nan premye degre, 

yon krim klas A. Nouvo krim sa a aplike a moun ki gen laj 19 ane oswa pi gran ki entansyonèlman 

ekspoze yo a timoun ki anba laj 16 ane, e li pini jiska yon lane nan prizon konte.  

 

Senatè Andrew J. Lanza te deklare, “Etonan, Vis Piblik se te sèlman yon krim klas B, e li pa bay penalite 

anplis lè zak la te komèt kont yon timoun oswa lè yo te arete moun lan de fason repete sou akizayson 

yo. Otè krim vis piblik yo souvan yon long istwa kalite zak sa yo ak lòt krim seksyèl, e nan anpil ka yo ale 

menm jiska komèt ofans seksyèl ki pi grav. Lwa sa a ogmante penalite pou vye zak sa yo e yo vize pou 

arete ofansè sa yo anvan yo rive fè bagay ki pi grav.” 

 

Manm asanble Patricia Fahy te deklare, “Ekspozisyon endesan oswa vis piblik- espesyalman nan plizyè 

okazyon repete oswa devan timoun - se yon zak inakseptab ki egzije yon repons kriminèl sevè, e se sa 

egzakteman pwojè lwa sa bay. Sa a se yon kesyon ki enpòtan pou mwen pa sèlman antanke lejislatè ak 

yon Nouyòkè, men tou antanke manman, e mwen fyè dèske Gouvènè Cuomo ap kanpe avèk nou epi 

siyen pwojè lwa sa an lwa jodia. Se esperans mwen ke nouvo lwa sa pral sèvi tankou yon prevantif pou 

kalite depravasyon sa yo pa refèt, e mwen gen konfyans ke li pral finalman ede pwoteje Nouyòkè yo ak 

kondwi nan kominote yo nan eta.” 

